Nafarroako Parlamentuko Mahaiak, 2016ko otsailaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Luisa De Simón Caballero andreak aurkeztutako galdera, jakitekoa Nafarroako Gobernuak asmorik ote duen Nafarroako Ehizari eta Arrantzari buruzko Foru Legea aldatzeko, ehiza-barrutiek ehizazaina izan dezaten nahitaez.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko otsailaren 15ean

Lehendakaria: Ainhoa Aznárez Igarza

GALDERAREN TESTUA

Izquierda-Ezkerra parlamentu-taldeko foru parlamentari Marisa de Simón Caballero andreak, Legebiltzarreko Erregelamenduan ezarritakoaren babesean, honako galdera hau egin du, Gobernuak parlamentu honen hurrengo Osoko Bilkuran erantzun dezan: 

Ehizarekin eta gure mendien kontserbazioarekin eta zaintzarekin lotuta Nafarroako mendietan izandako beste gertakari batzuei gehitu zaizkie isilpeko ehiztarien azken atxiloketak, Mendabian egindakoak. 

Nafarroako Gobernuaren ustez, Nafarroako ehiza-barrutietan zaintza izateko betebeharra kendu ostean, igo egin al da isilpeko edo/eta legez kanpoko ehiza edo/eta okertu egin al da Nafarroako habitaten oreka ekologikoa? Nafarroako Gobernuak ba al du Nafarroako Ehizari eta Arrantzari buruzko Foru Legea aldatzeko asmorik, ehiza-barrutiek ehizazaina izan dezaten nahitaez? 

Iruñean, 2016ko otsailaren 15ean. 

Foru parlamentaria: Marisa de Simón Caballero

